
STEPHANIE ZARRAFESE

IHlum, 25 ta’ Jannar 2024

I1-Qorti,

Rat |-imputazzjonijiet migjuba fil-konfront ta> STEPHANIE ZAFFARESE ta' 36
sena, bint Carmelo Zaffarese u Loranza nee’ Savona, imwielda Pieta’, Malta nhar it-3
ta’ Jannar 1987, residenti gewwa 46, Lora, Triq Vincenzo Maculano, Fgura u
detentric¢i tal-karta tal-identita’ 0034487M, li giet akkuzata talli bejn Jannar tas-sena

elfejn u dsatax (2019) u Gunju tas-sena elfejn u tlieta u ghoxrin (2023) fdawn il-



Gzejjer, b’diversi atti, ukoll jekk fi zminijiet differenti u li jiksru I-istess disposizzjoni

tal-ligi u li gew maghmulin b’rizoluzzjoni wahda;

1. Iffalsifikajt cedola, polza, ordni jew dokumenti ohra, illi meta jigu prezentati
wiehed jista’ jircievi bihom hlas, jew jiehdu |-kunsinna ta’ oggetti jew jigbor
depozitu jew rahan minn ufficju pubbliku, jew minn bank jew stabbiliment

pubbliku iehor imwagqaf jew maghruf b xi’ att pubbliku tal-Gvern;

2. U aktar talli xjentament ghamilt uzu minn wahda mill-karti msemmijin;

3. U aktar talli ghamilt falsifikazzjoni f’att awtentiku u pubbliku, jew fi skrittura
kummercjali jew ta’ bank privat, b’falsifikazzjoni jew b’tibdil fl-iskrittura jew
fil-firem billi hloqgt pattijiet, dispozizzjonijiet jew obbligi foloz jew helsien falz
minn obbligi, jew billi ddahalt dawn il-pattijiet, dispozizzjonijiet obbligi jew
helsien minn obbligi f’dawk l-atti jew skritturi wara li jkunu gew iffurmati,
inkella billi zidt jew biddilt klawsoli, dikjarazzjonijiet jew fatti, illi dawn [-atti

jew skritturi kellhom ikollhom fihom jew kellhom jippruvaw;

4. U aktar talli xjentement ghamilt uzu minn att, kitba jew skrittura falza;

5. U aktar talli sabiex tikseb xi vantagg jew benefi¢¢ju ghalik innifsek jew ghal
haddiehor, f’xi dokumenti mahsub ghal xi awtorita’ pubblika, xjentement

ghamilt dikjarazzjoni jew stqarrija falza jew tajt taghrif falz ;

6. U aktar talli b’mezzi kontra I-ligi, jew billi ghamit uzu ta’ ismijiet foloz, jew
ta, kwalifiki foloz, jew billi ngdejt b’qerq iehor, ingann jew billi wrejt haga
b’ohra sabiex iggieghel titwemmen l-ezistenza ta; intraprizi foloz, jew ta hila
setgha fuq haddiehor jew ta’ krediti immaginarji, jew sabiex tgangal tama jew
biza’ dwar xi grajja kimerika, ghamilt gligh ta’ aktar minn hamest elef euro
€5,000 bi hsara tad-Dipartiment tas-Sigurta Socjali, il-Gvern ta’ Malta u /jew Xi

entita u/ jew entitajiet ohra;



7. U aktar talli bi hsara tad-Dipartiment tas-Sigurta Socjali, il-Gvern ta’ Malta
u/jew xi entita u/jew entitajiet ohra, ghamilt gligh iehor b’qerq ta’aktar minn
hamest elef euro (€5,000);

8. U aktar talli kellek fil-pussess ta’ kellek taht il-kontroll tieghek xi oggetti ghall-

uzu fit-twettig jew f’knnessjoni ma’ xi frodi.

I1-Qorti kienet mitluba sabiex f’kaz ta’ sejbien ta’ htija tikkundanna lill-akkuzat
ghal hlas ta’ spejjes li jkollhom x’jagsmu mal-hatra ta’ esperti jew periti fil-
proceduri hekk kif ikkontemplat fl-Artikolu 533 tal-Kapitolu 9 tal-Ligijiet
ta’Malta.

Rat id-digriet taghha tal-4 ta’ Settembru 2023 fejn laqghet it-talba tad-Direttur tas-
Sigurta’ So¢jali u d-Direttur Generali Ghajnuna Finanzjarja u Osservanza u

ammettiethom fil-proceduri bhala parti offiza a tenur tal-artikolu 410(5) tal-Kap. 9;

Semghet lill-Ufficjal Prosekutur fis-seduta tal-15 ta’ Novembru 2023, jaqra l-akkuzi u

jikkonfermahom bil-gurament u rat id-dokumenti pprezentati flimkien mal-akkuzi;

Semghet lill-imputata waqt I-ezami twiegeb li mhux hatja,

Semghet ix-xhieda;

Rat il-provi u d-dokumenti migjuba mill-Prosekuzzjoni;

Semghet lill-imputata fis-seduta tal-25 ta’ Jannar 2024 tirregistra ammissjoni u
tiddikjara li hija hatja tal-akkuzi kollha migjuba kontrija;

Semghet lill-imputata tikkonferma l-ammissjoni tal-htija taghha anke wara li giet

imwissija bl-iktar mod solenni dwar il-konsegwenzi legali tal-ammissjoni taghha u



wara illi sospendiet is-seduta biex tikkoncedilha hin biex tirrikonsidra din id-
dikjarazzjoni ta’ htija u sabiex terga’ tikkonsulta mad-difensur taghha, kif ukoll wara
li spjegatilha n-natura u s-serjeta” tal-reati li jinsab mixli bihom, il-konsegwenzi ta’

dikjarazzjoni tal-htija u I-piena erogabbli.

Semghet is-sottomissjonijiet tal-partijiet dwar il-piena u semghet lill-Prosekuzzjoni

tiddikjara li m’hijiex qieghda tinsisti li tinghata piena karcerarja effettiva;

Rat I-atti kollha tal-proceduri;

Ikkunsidrat;

Ili fuq l-ammissjoni volontarja u inkondizzjonata tal-imputata, fil-prezenza tal-
Avukat difensur taghha u dan wara li gew osservati d-dispozizzjonijiet tal-artikolu
392A tal-Kap. 9, il-Qorti m’ghandhiex trig ohra salv li ssibha hatja tal-

Imputazzjonijiet kollha.

Ghall-finijiet tal-piena, il-Qorti kkunsidrat diversi fatturi, fosthom il-gravita’ tar-reati
li gieghed tinstab hatja dwarhom I-imputata u I-ammont sostanzjali li hija kisbet ghad-
dannu tad-Dipartiment tas-Sigurta’ So¢jali b’rizultat tal-kommissjoni ta’ dawn ir-reati,
¢ioe’ s-somma ta’ €16,171.93 fuq medda ta’ iktar minn erba’ snin. 1zda hadet ukoll
gies tal-fedina penali kompletament netta tal-imputata, kif ukoll tal-fatt illi hija
ammettiet il-htija taghha fi stadju pjuttost bikri tal-proceduri u fug kollox, il-fatt li hija
diga’ gabel illum ikkonkludiet ftehim mad-Dipartiment tas-Sigurta’ Socjali fejn
intrabtet li thallas lura, bin-nifs, I-ammont kollu 1i r¢ieviet illegalment in linea ta’

assistenza soc¢jalil.

[1-Qorti gieset ukoll il-fatt illi I-istess att, cioe’ I-falsifikazzjoni tad-dokumenti jew

skritturi ta lok ghall-ksur ta’ diversi dispozizzjonijiet tal-ligi, fosthom I-artikoli 167 u

! Ftehim Dok. X, datat 18 ta’ Ottubru 2023, iffirmat mill-imputata fil-25 ta’ Ottubru 2023.



183 tal-Kap. 9. L-istess jghodd ghall-att konsistenti fl-uzu tad-dokument falsifikat:
dan jikkostitwixxi iktar minn reat wiched, fosthom ir-reat taht l-artikoli 169, 184 u
188 tal-Kap. 9 li jinkriminizza I-ghoti ta’ dikjarazzjoni falza jew taghrif falz lil
awtorita pubblika, kif ukoll ir-reat tal-frodi taht I-artiklolu 308 tal-Kap. 9.
Ghaldagstant, bl-applikazzjoni tal-prin¢ipju tal-konkorrenza formali ta’ reati u pieni,
ghanda tinghata 1-piena biss ghar-reat I-iktar gravi fost dawk 1li gew kommessi

permezz tal-istess att.

Imbaghad, ir-reati tal-falsifikazzjoni u I-uzu ta’ dokument falz jew skrittura falza, u I-
ghoti ta’ taghrif falz jew cerifikat falz, iservu fl-istess waqt ukoll bhala mezz ghall-
kommissjoni tar-reat ta’ frodi taht I-artikolu 308 tal-Kap. 9 u jsibu riskontru ghalhekk
id-dispozizzjonijiet tal-artikolu 17(h) tal-Kap. 9.

Bl-ammissjoni tal-imputata ghar-reat ta’ truffa taht I-artikolu 308 tal-Kap. 9, hi ma
tistax tinstab hatja wkoll ghar-reat tal-frodi innominata taht 1-artikolu 309 tal-Kap. 9
ghaliex dan ir-reat jinstab hati taghha min jaghmel xi qligh ichor b’gerq mhux
imsemmi fl-artikoli ta” gabel u ghalhekk, billi l-imputata ammettiet il-htija taghha
dwar ir-reat ta’ truffa taht l-artikolu 308 tal-Kap. 9, il-Qorti sejra tastjeni milli tiehu
konjizzjoni tal-imputazzjoni bin-numru sebgha (7) dwar ir-reat taht 1-artikolu 309 tal-

Kap. 9 minkejja li ammettiet il-htija taghha wkoll taht 1-imsemmi artikolu 309.

Ir-reat I-iktar gravi fost is-sensiela ta’ reati li I-imputata ammettiet il-htija dwarhom,
huwa dak taht 1-artikolu 308 tal-Kap. 9 li, bl-applikazzjoni tad-dispozizzjonijiet tal-
artikolu 310(1)(a) tal-Kap. 9, jipprovdi ghal piena ta’ prigunerija minn sentejn sa disa’
snin billi I-ammont tal-hsara maghmula mill-imputat je¢cedi s-somma ta’ €5,000. Ta’
min isemmi li fit-trattazzjoni dwar il-piena, il-Prosekuzzjoni ddikjarat illi m’hijiex

qieghda tinsisti li tinghata piena karcerarja effettiva.

Mizmumin ferm dawn il-konsiderazzjonijiet kollha, il-Qorti tqis illi filwaqt li I-iktar
piena idoneja hija wahda karcerarja, hemm ragunijiet tajbin u validi fi¢-¢irkostanzi,

biex tapplika d-dispozizzjonijiet tal-artikolu 28A tal-Kap. 9 kif ukoll id-



dispozizzjonijiet tal-artikolu 532A tal-Kap. 9 minflok id-dispozizzjonijiet tal-artikolu
28H tal-istess Kap. 9.

Ghal dawn il-motivi kollha, filwaqt li tastjeni milli tiehu Kkonjizzjoni tal-
imputazzjoni bin-numru sebgha (7) ghaliex hija alternattiva ghall-imputazzjoni
bin-numru sitta (6) u wara li rat I-Artikoli 17(h), 18, 167, 169, 183, 184, 185, 188,
308, 310(1)(a) u 310BA tal-Kapitolu 9 tal-Ligijiet ta’ Malta, qieghda ssib lil
STEPHANIE ZAFFARESE hatja fug ammissjoni taghha stess, tal-
imputazzjonijiet |-ohra kollha u tikkundannaha sentejn prigunerija izda bl-
applikazzjoni tal-Artikolu 28A tal-Kapitolu 9 tal-Ligijiet ta’ Malta tordna li din
iIs-sentenza ma tidholx fis-sehh hlief jekk fi zmien tliet (3) snin, il-hatja

tikkommetti reat iehor li ghalih hemm piena ta’ prigunerija.

A tenur ta’ I-Artikolu 28A(4) tal-Kap. 9 tal-Ligijiet ta’ Malta, il-Qorti spjegat lill-
hatja bi kliem ¢ar ir-responsabilita taghha taht 1-Artikolu 28B tal-Kap. 9 tal-
Ligijiet ta’ Malta jekk hija tikkommetti, matul il-perijodu operattiv ta’ din is-

sentenza sospiza, reat li ghalih hemm piena ta’ prigunerija.

Bl-applikazzjoni tal-Artikolu 532A tal-Kapitolu 9 tal-Ligijiet ta’ Malta li jirrendi
applikabbli d-dispozizzjonijiet tal-artikolu 24 tal-Att dwar il-Probation, Kapitolu
446 tal-Ligijiet ta’ Malta, tordna lil STEPHANIE ZAFFARESE thallas lid-
Dipartiment tas-Sigurta’ Se¢jali il-bilan¢ dovut mis-somma ta’ sittax-il elf mija u
wiehed u sebghin Euro u tlieta u disghin ¢entezmu (€16,171.93), l-ammont
rapprezentanti d-danni sofferti mill-istess Dipartiment b’rizultat tad-delitti i
dwarhom qged tinstab htija, bin-nifs permezz ta’ ripagamenti mensili bir-rata ta’
mitt Euro (€100) kull wiehed u bit-tnaqqis ulterjuri, skont it-termini gia’ pattwiti
fil-ftehim konkluz bejn il-partijiet datat 18 ta’ Ottubru 2023 (Dok. X).

Billi ma jirrizultax li gew nominati esperti f’dawn il-proc¢eduri, tastjeni milli
tiehu konjizzjoni tat-talba tal-Prosekuzzjoni ai termini tal-Artikolu 533 tal-

Kapitolu 9 tal-Ligijiet ta’ Malta.



Ghall-fini tal-Artikolu 28A(8) tal-Kapitolu 9 tal-Ligijiet ta’ Malta, tordna i

kopja ta’ din is-sentenza tintbaghat lir-Registratur tal-Qorti.

Ai termini ta’ I-Artikolu 392A(2) tal-Kap. 9 tal-Ligijiet ta’ Malta, il-Qorti tordna
li fi Zmien sitt (6) ijiem tax-xoghol I-Avukat Generali jinghata aééess ghal kopja

skenjata ta’ l-atti, fimkien ma’ ac¢cess ghal kopja skenjata ta’ din is-sentenza.

DR. RACHEL MONTEBELLO
MAGISTRAT.



